
13.0 Utangulizi  

Serikali kupitia Shirika la Reli Tanzania (TRC), inaendelea na jitihada 
mbalimbali za kupanua na kuboresha miundombinu ya reli nchini. 
Moja ya miradi muhimu ni ujenzi wa njia mpya ya reli ya kisasa yaani 
“Standard Gauge Railway” (SGR), inayounganisha Dar es Salaam, 
Mwanza, Kigoma, Katavi na nchi jirani za Uganda, Rwanda, Burundi 
na Jamhuri ya Kidemokrasia ya Kongo. SGR ina urefu wa kilomita 
1,800, upana wa milimita 1,435 na uwekaji umeme wenye msongo 
wa 25 Kilo Voti (kV) 50 Hezi (Hz) AC. Hii ni reli ya kwanza Afrika 
Mashariki na Kati ambayo imeundwa kutumia umeme kwa injini za 
treni na ina uwezo wa kubeba mabehewa ya kusafirisha abiria kwa 
kasi ya Kilomita 160 kwa saa na treni za mizigo zinazosafiri kwa kasi 
ya kilomita 120 kwa saa. Ujenzi wa Mtandao wa Reli ya kati kwa 
kiwango cha kati Tanzania unagawanywa katika vipande vitano 
vyenye urefu wa jumla ya kilomita 1,395. 
 
Lengo la ukaguzi huu lilikuwa ni kutathmini iwapo Wizara ya Ujenzi 
na Uchukuzi (MoWT), kupitia Shirika la Reli Tanzania (TRC), 
inatekeleza ujenzi wa reli ya kisasa (Standard Gauge Railway) kwa 
kuzingatia muda, gharama na ubora ili kufikia malengo 
yaliyokusudiwa ya mradi. Taasisi kuu iliyokaguliwa ni Shirika la Reli 
Tanzania (TRC), likiwa mtekelezaji mkuu wa mradi huo. 
 

13.1 Upangaji na usanifu wa mradi 
 

13.1.1 Kukosekana kwa Vielelezo vya Vigezo na Viwango vya Umeme 
vinavyotolewa kwa Mkandarasi kwa ajili ya kuweka bei 
 
Sura ya 2 ya Mwongozo wa Upangaji na Majadiliano ya Miradi ya 
kuongeza Mikopo, Utoaji wa Dhamana na kupokea Ruzuku, 
iliyoandaliwa na Wizara ya Fedha na Mipango mwezi Novemba 2020 
inazitaka wakala za utekelezaji wa mradi huu kuhakikisha kuwa 
upembuzi yakinifu na au mapendekezo ya mradi kuwa na taarifa zote 
muhimu ili kuwezesha uamuzi sahihi na kuonyesha picha halisi ya 
uwezekano wa Utekelezaji wa mradi. 
 
Wakati wa majadiliano ya mkataba kati ya YAPI na RAHCO 
yaliyofanyika Januari, 2017, ilikubalika kuwa, Mkandarasi afanye 

tathmini ya masuluhisho ya Kiutaalamu au Kiufundi na gharama za 
usanifu na uwekaji wa Mfumo wa wa umeme wa nyaya za Juu. 
(Overhead Catenary System (OCS)) kwa ajili nyaya za umeme na 
Vituo vya kupoozea Umeme.Hata hivyo, hapakuwa na viwango na 
vigezo vingine vya kiufundi vilivyotolewa kwa Mkandarasi ili 
kuwaruhusu kunukuliwa kwa bei kulingana na mahitaji/matakwa, 
kama vile idadi ya treni katika kila sehemu za mifumo ya umeme wa 
treni wa juu (Overhead Catenary System), matumizi yake na nguvu 
hayakujulikana.  
 
Kwa hivyo mkandarasi aliwasilisha pendekezo kwa kuzingatia 
mawazo kwamba treni itakuwa na injini (Vichwa vya treni) zisizozidi 
mbili na matumizi ya sasa katika kila sehemu ya kabati ni takribani 
800A.Ukosefu wa uamuzi wa viwango na vielelezo vya reli ya umeme 
ulikuwa na hatari ya upangaji wa bei ya gharama zisizo halisi za 
manunuzi na kusambazaji umeme na utoaji wa Vigezo na viwango 
visivyofaa. 
 

13.1.2 Makadirio ya gharama ya mradi kwa ajili ya kusambaza umeme 
hayakuzingatia miundo na tafiti za awali 
 
Kanuni ya 69(3) ya Kanuni ya Ununuzi wa Umma GN. 446 ya mwaka 
2013 inaitaka Taasisi Nunuzi kuainisha mahitaji yake ya bidhaa, 
huduma na kufanya kazi kwa usahihi inavyowezekana kwa kurejelea 
huduma au shughuli ambazo tayari zimeratibiwa katika mpango kazi 
wa mwaka na kujumuishwa katika makadirio ya mwaka. 
 
Nilibaini kuwa makadirio ya gharama ya mfumo wa umeme wa reli 
hayakuandaliwa. Mkandarasi alitakiwa kuwasilisha mapendekezo ya 
mfumo wa kusambaza umeme. Hii ni kinyume na mbinu bora za 
kuomba nukuu za be kutoka kwa Mkandarasi. Hata hivyo pendekezo 
lililowasilishwa halikutathminiwa dhidi ya makadirio ya Mhandisi 
Mshauri. 
 
Menejimenti ya TRC ilinifahamisha kuwa usanifu na tafiti za awali za 
uwekaji umeme zilifanywa na CPCS kwa kumbukumbu 13359-04. 
Walakini, iligundulika kuwa Tafiti ya CPCS yenye kumbukumbu 
13359-04 ilikamilika mnamo Machi 13, 2019, wakati Mkataba wa 
kipande cha kwanza (Lot 1) ulitiwa saini mnamo Februari 2017. 

13.2 Usimamizi wa Ununuzi 
 

13.2.1 Masharti ya mkopo kutoka Benki kwenda kwa Serikali kwa mradi 
kipande cha  3 na 4 yalipunguza njia ya ushindani ya ununuzi wa 
zabuni 
 
Kifungu cha 64 (1) cha Sheria ya Ununuzi wa Umma ya mwaka 2011 
na Kanuni ya 149 (1) ya Kanuni ya Ununuzi wa Umma GN. 446 ya 
mwaka 2013 inataka njia za ushindani wa zabuni upewe kipaumbele 
kwa sababu ya uwezo wake wa kupata bei za ushindani kutoka kwa 
wazabuni mbalimbali, hivyo kuruhusu serikali kupata thamani ya 
fedha. 
 
Mapitio yangu ya njia za ununuzi zilizotumika katika ununuzi wa 
mkandarasi wa reli ya kisasa (SGR) kipande cha 3 na 4 yalibainisha 
kuwa Benki ya Standard Chartered ambako Serikali ilipata mkopo 
iliweka masharti kwamba ingekubali jukumu la kuwa Mratibu wa 
Kimataifa, na Wakala Kiongozi Aliye na Mamlaka kupanga ufadhili na 
mkopo kwa Wizara ya Fedha na Mipango (MoFP) tu kwa masharti 
kwamba kampuni ya Yapi Markezi iteuliwe kama Mkandarasi. Wizara 
ya Fedha na Mipango (MOFP) ilikubali mkopo huo kwa masharti 
yasiyofaa kutoka Benki ya Standard Chartered kupitia barua yenye 
kumbukumbu namba PST/GEN/2021/01/55.Nilibainisha zaidi 
kwamba TRC iliamua kuchagua njia ya kutoa zabuni kwa njia 
mzabuni mmoja licha ya ushauri uliotolewa na PPRA na Bodi ya 
Zabuni, ambayo iliishia kuigharimu serikali fedha zaidi. Gharama hii 
ya ziada ingeweza kuepukwa. 
 
Ni maoni yangu kwamba, hakuna mfadhili anayeweza kuitaka 
Serikali ya Tanzania kumpa mkataba mkandarasi pasipo kuwa na 
uwazi, ushindani, usawa na haki kwa wakandarasi wote wenye sifa 
na wanaostahili katika mchakato wa ununuzi. 

13.2.2 Gharama za Ujenzi wa SGR kipande cha 3 na 4 ziliongezeka kwa 
Dola za Kimarekani Milioni 1.3 na 1.6 kwa kilomita moja mtawalia 
ikilinganishwa na Mikataba Iliyofanyika njia ya Ushindani ya 
ununuzi 
 
Mapitio yangu ya nyaraka za Mikataba zilizotolewa kwa kipande cha 
1, 2 na 5 yalibaini kuwa gharama za ujenzi wa SGR kwa Kilomita 
(km), ambapo njia ya ushindani iliyotumika kwa kilomita ilikuwa dola 
za Kimarekani milioni 4.1, milioni 4.6 na milioni 3.9 mtawalia, 
wakati kwa kipande cha 3 na 4 mchakato wa zabuni ulifanyika kwa 
njia ya mzabuni mmoja (Single source), gharama ya ujenzi wa SGR 
kwa kilomita moja ilikuwa dola 5.2 na dola milioni 5.5 mtawalia.  
 
Kulingana na tofauti hiyo, hapakuwa na faida ya kiuchumi kwa TRC 
kwa kutoa kandarasi kupitia njia ya chanzo kimoja kwa M/S Yapi 
Merkezi. Hii ni kwa sababu gharama awali za miradi mingine zilikuwa 
chini ikilinganishwa na mkataba aliopewa mkandarasi wa kipande 
cha 3 na 4.Zaidi ya hayo, niligundua kuwa mawanda ya kazi kwa 
kipande cha 3 na 4 ya mradi ulikuwa mdogo na ulikuwa na 
miundombinu michache kuliko ile ya kipande cha  1, 2, na 5, na 
miundo mikuu zaidi. 
 
Ninapendekeza menejimenti ya TRC kuweka kipaumbele katika 
matumizi ya mbinu shindani ya ununuzi katika shughuli za 
manunuzi za siku zijazo ili kuepuka upotevu wa fedha za walipa 
kodi. 
 

13.2.3 Gharama ya Ununuzi wa treni (vichwa vya treni, treni za kisasa za 
umeme na mabehewa ya abiria) Iliongezeka kwa Dola za 
Kimarekani 215,046,954 baada ya kukataliwa kwa zabuni zote 
bila sababu ya msingi 
 
TRC ilialika wazabuni 11 walioteuliwa na kushindanishwa kimataifa 
na zabuni za Ugavi, Uagizaji, majaribio mafunzo na kukabidhi vichwa 
vya treni, Mabehewa ya abiria na treni za kisasa za umeme (yaani 
Rolling Stocks) kwa Ukanda wa Reli ya Standard Gauge (SGR) kipande 
cha kwanza 1 hadi 4, lakini wazabuni wote walikataliwa kwa sababu 
ya kutofikia matakwa ya zabuni na bei ya juu iliyonukuliwa kuliko 
bajeti iliyopo. 

Aidha, zabuni ilitangazwa tena na kampuni ya M/S. RRC International 
Corporation Ltd ilipendekezwa kuleta (vichwa /ingini za treni ya 
Umeme, treni za abiria za kisasa, mabehewa ya abiria na ya Mizigo) 
kwa Dola za kimarekani 263,460,514. Hata hivyo, zabuni hii pia 
ilikataliwa kutokana na kukosekana kwa dhamana kuu ambayo 
haikuwa miongoni mwa vigezo katika andiko la zabuni. 
  
Wazabuni waliofanyiwa tathmini ya chini kabisa wakati wa awamu 
ya kwanza na ya pili ya mchakato wa ununuzi wa treni za abiria za 
kisasa (EMU), injini za treni na mabehewa ya abiria hawakualikwa. 
Katika awamu ya pili ya mchakato wa manunuzi, kampuni ya M/S 
Sung Shin Rolling Stock Technology Ltd, ambayo ilikuwa mzabuni wa 
pili kwa tathmini ya chini kwa bei ya Dola za Kimarekani 
50,569,316.00 ikiwa ni kwa ajili ya usambazaji wa mabehewa 60 ya 
abiria, ilialikwa, huku M/S. CRRC-International Corporation, ambaye 
alikuwa mzabuni wa chini kabisa aliyetathminiwa kwa bei ya Dola za 
Kimarekani 39,223,500.00 hakualikwa. Pia kwa bei ya treni za kisasa 
za abiria yaani (Electric Multiple Unit) ilipanda kwa 56% kutoka Dola 
za Kimarekani 12,179,784.80 hadi Dola za Kimarekani 19,012,000. 

 
Pia nilibaini kuwa baada ya kufutwa kwa zabuni katika awamu ya 
pili, TRC ilitumia njia isiyo ya ushindani ya ununuzi wa kwa awamu 
zote za mradi, isipokuwa  ununuzi wa mabehewa ya mizigo baada ya 
kushindwa kupata mzabuni aliyefaulu wa mabehewa hayo katika 
awamu ya tatu na ya nne pamoja na awamu ya sita. Matokeo yake, 
baada ya kukataliwa mara ya pili kwa zabuni zote gharama ya 
ununuzi wa vichwa vya treni, mabehewa ya mizigo na mabehewa ya 
abiria yaani (Rolling Stocks) ikawa ni sawa na Dola za Kimarekani 
478,507,468.00 ambayo ni zaidi ya gharama ya kushinda zabuni kwa 
mara ya kwanza ambayo ilikuwa ni Dola za Kimarekani 
263,460,514.00 ambayo ilisababisha ongezeko la Dola za Kimarekani 
215,046,954.00 sawa na asilimia 82.  
 

13.2.4 Kutozingatiwa kwa mapungufu yaliyobainika wakati wa uchunguzi  
wa ununuzi wa wazabuni 

 
TRC ilimuomba Balozi wa Jamhuri ya Muungano wa Tanzania nchini 
Uturuki kufanya uchunguzi wa kina kwa mzabuni M/S. Eurowagon juu 
ya ununuzi wa Treni za Umeme zilizotumika / zilizokarabati mbili na 

mabehewa 30 ya Abiria kwa Majaribio na Uagizaji kwa ajili ya reli ya 
kisasa ili kuthibitisha hali ya kisheria na uwepo wa kampuni, uwezo 
wa kitaalamu na kiufundi, uwezo wa rasilimali na uthibitishaji wa 
wateja wanaohudumiwa au waliowahi kufanya kazi na kampuni hiyo.  
Balozi alibaini kuwa, kampuni haitekelezi mradi wowote kwa sasa 
isipokuwa mradi pekee uliokamilishwa na Eurowagon ulikuwa wa 
2019 ambapo kampuni hiyo iliuza kontena 53 aina ya RGS.Aidha, 
uwezo wa kifedha wa kampuni ulibainika kutotosha kutekeleza mradi 
wa uingizaji wa mabehewa yaliyotumika nchini isipokuwa walipata 
ufadhili kutoka kwa vyanzo vingine. Licha ya hilo, TRC iliidhinisha 
zabuni hii kutolewa kwa M/s Eurowagon. 
 
Hata hivyo, kampuni ya M/s Eurowagon ilitekeleza Mkataba 
pasipokuwa na dhamana ya utendakazi (performance security) na 
haikuwasilisha vichwa viwlili vya treni (Locomotives) na mabehewa 
ya abiria 30 venye thamani ya Euro 26,602,200 ndani ya muda 
uliokubaliwa na kwa mujibu wa mkataba (miezi tisa).Pia nilibaini 
kuwa TRC ililipa kampuni ya M/s Eurowagon Kiasi cha Euro 9,310,700 
(sawa na 35%) ya jumla ya gharama za mkataba wa kazi  baada ya 
ukaguzi wa awali wa ununuzi na uthibitisho wa uhamishaji wa 
umiliki. 
 
Ninapendekeza TRC kuzingatia ushauri wa masuala 
yanayohusiana na uchunguzi wa kina kutoka kwa vyombo vingine 
vya serikali na kuchukua hatua zote zinazohitajika ili kupunguza 
mapungufu ya wazabuni ambao hawana uwezo wa kufanya kazi 
kama inavyotarajiwa. 
 

13.2.5 Bei ya Mabehewa 30 ya Abiria yaliyotumika iliongezeka kwa Euro 
milioni 4.53 (sawa na Sh. Bilioni 11.59) baada ya Ofa ya pili 
 
Tarehe 7 Februari 2020, kampuni ya M/S Eurowagon iliwasilisha ofa 
ya bei na maelezo ya mabehewa ya abiria kwa TRC ikionyesha kuwa 
bei kwa kila behewa moja la abiria ilikuwa Euro 655,000.Tathmini 
ilifanyika na kupendekeza kampuni ya M/s Eurowagon kupewa zabuni 
yenye thamanni ya Euro 19,650,000.Hata hivyo mnamo tarehe 8 
Juni, 2020 kampuni ya M/S Eurowagon iliwasilisha ofa iliyofanyiwa 
marekebisho iliyokuwa na gharama za juu zaidi ya bei  kwa kila 
behewa moja la abiria kufikia Euro 840,000 hivyo kupelekea 

ongezeko la Euro 151,000 kwa bei ya behewa moja ikilinganishwa na 
bei ya mara ya kwanza ya Euro 655,000. 
 
TRC ilibaini kuwa mawanda ya ofa ya kwanza yalitofautiana na ile ya 
ofa ya pili. Walakini, mapitio yangu ya hizo ofa nilibaini kuwa 
mawanda ya kazi yalikuwa sawia. Zaidi ya hayo, nilibaini kuwa katika 
ofa ya kwanza iliyowasilishwa kwa TRC, mzabuni pia alijumuisha 
masharti ya kununua na kuleta vipuri vitakavyotumika kwa miaka 
miwili.Hivyo, TRC iliingia gharama ya ziada ya Euro 4,530,000, sawa 
na Shilingi bilioni 11.59. 
 
Ninapendekeza menejimenti ya TRC kuhakikisha hatua zinazofaa 
zinachukuliwa ili kuhakikisha kuna udhibiti madhubuti wa 
gharama wakati wa utekelezaji wa shughuli za ununuzi wa 
mitambo mikuu ya reli. 
 

13.3 Usimamizi wa Mkataba 
 

13.3.1 Viwango vya ubora wa treni zilizotumika na mabehewa ya abiria 
havikuzingatiwa 
 
Mnamo tarehe 18 Oktoba 2020, mkataba ulitiwa saini kati ya TRC na 
M/S Eurowagon kwa ajili ya usambazaji wa vichwa viwili (2) yaani 
(Locomotives) na Mabehewa ya abiria thelathini (30) kwa Euro 
26,602,200. Hata hivyo nilibaini TRC haikupata historia kamili ya vitu 
hivyo, ikiwa ni pamoja na kumbukumbu za utaratibu na 
matengenezo makubwa yaliyofanywa kwa mitambo au mashine na 
stakabadhi/vyeti stahiki ambazo zingeweza kutoa picha kamili na 
hali halisi ya vichwa vya treni na mabehewa ya abiria. 
 
Maafisa wa TRC walifahamisha kuwa treni zilizotumika na mabehewa 
ya abiria yangefanyiwa ukarabati kabla ya kuwasilishwa. Hata hivyo, 
nilibaini kuwa, Sheria ya Manunuzi haitoi nafasi kwa Taasisi Nunuzi 
kununua mitambo iliyofanyiwa ukarabati bali ni mitambo 
iliyotumika.  
 
Pia, nilibaini kuwa TRC ililipa kampuni ya M/s Eurowagon Euro 
9,310,700 (sawa na 35% ya jumla ya mkataba) bila kupata historia ya 

matengenezo ya mara kwa mara na makubwa yaliyokwishafanywa 
kwa treni zilizonunuliwa na mabehewa ya abiria. 
 

Ninapendekeza menejimenti ya TRC kupata historia kamili ya 
vifaa vikuu vilivyonunuliwa, ikijumuisha matengenezo ya mara 
kwa mara na matengenezo makubwa yaliyokishafanywa kwa 
mitambo au mashine na stakabadhi ya ubora. 
 

13.3.2 Hasara ya Euro 5,320,400 (Sh. 13,609,583,200) kutokana na 
Utekelezaji wa Mkataba bila dhamana ya Utendaji na kuto kata 
fidia ya ucheleweshaji (Liquidated Damage) iliyowekwa 

 
Kanuni ya 29(1) ya Kanuni ya Ununuzi wa Umma GN. 446 ya mwaka 
2013 inamtaka mzabuni aliyeshinda zabuni kuwasilisha dhamana ya 
utendaji kazi ili kuhakikisha utendakazi na uadilifu kwa mkataba na 
malipo ya vibarua wote, wasambazaji, makanika na wakandarasi 
wadogo, kama wapo. 
 
TRC ilitia saini mkataba na kampuni ya M/S Eurowagon tarehe 18, 
Oktoba, 2020, kwa kuagiza na kuleta vichwa viwili vya treni 
(locomotives) na mabehewa 30 ya abiria. Kampuni ya M/s Eurowagon 
haikuwasilisha dhamana ya utendajikazi (Performance Security) 
licha ya kukumbushwa mara kadhaa na TRC. TRC iliendelea 
kutekeleza Mkataba huu pasipo kupatiwa dhamana ya utendajikazi 
jambo ambalo lilipelekea kusitishwa kwa Mkataba pasipo kukata 
dhamana kama fidia kwa kutotimiza wajibu wa kazi. 
 
Zaidi ya hayo, kifungu kidogo cha 8.7 cha mkataba kati ya TRC na 
M/S Eurowagon kinaitaka kutoza 0.15%  ya thamani ya mkataba kwa 
siku kama fidia ya bidhaa ambazo hazijawasilishwa, hadi kiwango 
cha juu cha 10% ya thamani  ya mkataba. TRC haikutoza Euro 
2,660,200 kwa ucheleweshaji wa kuwasilisha bidhaa hivyo kuleta 
hasara ya mapato yenye thamani ya Euro 2,660,200 ambayo 
ingekatwa kama fidia ya dhamana ya utendajikazi na kupelekea 
Jumla ya hasara ya Euro 5,320,400. 

 
Zaidi ya hayo, sikupata ushahidi wowote kwamba TRC ilimweleza 
Mwanasheria Mkuu wa Serikali kuhusu kusitishwa kwa mkataba kama 

inavyotakiwa na Kanuni ya 113(1) ya Kanuni ya Ununuzi wa Umma 
GN. 446 ya mwaka 2013. 

 
Ninapendekeza menejimenti ya TRC kuhakikisha wazabuni 
wanawasilisha dhamana ya utendakazi kabla ya utekelezaji wa 
mkataba ili kuepuka hasara isiyo ya lazima. Pia kukata fidia ya 
uchelewshaji wa bidhaa au kazi kwa wakati unaofaa endapo 
kutakuwa na ucheleweshaji. 

 
13.3.3 Matumizi Zaidi ya Dola za Kimarekani  11,189,281.50 kutoka Kiasi 

cha Dharura kwa kipande cha 1 
 
Kifungu cha 4 cha mkataba kati ya TRC na M/S Yapi Merkezi A.S 
katika ubia  JV na M/S Mota kinaonesha kuwa, bei ya mkataba ilikuwa 
Dola za Kimarekani  1,215,282,000 ikijumuisha VAT. Bei ya mkataba 
ilijumuisha Dola za Kimarekani 140,000,000 ambapo Dola za 
Kimarekani 60,000,000 zilikuwa ni fedha ya nyongeza ya kazi za 
ziada (provision); na Dola za Kimarekani 80,000,000 zilikuwa kiasi 
cha dharura. Mpango wa malipo ulionyesha kuwa kiasi hicho cha 
ongezeko la kazi kilitakiwa kutumika kwa kazi za ziada, kuhamisha 
miundombinu, fidia ya ardhi, bima, vibali, ripoti ya mazingira, 
washauri wa miamala na mafunzo. 

 
Mapitio yangu ya Ripoti ya Maendeleo ya Kila Mwezi ya Mshauri  wa 
mradi ya Septemba 2022 ilionesha kuwa takribani Dola za Kimarekani 
151,189,281.50 zilitarajiwa kutumika kutokana na fedha za 
ongezeko la kazi na dharura. Kwa kuwa, Dola za Kimarekani 
129,861,627 zilikuwa tayari zimeidhinishwa na pande zote na Dola 
za Kimarekani 14,139,553.06 zilikuwa bado hazijaidhinishwa na TRC 
huku Dola za Kimarekani 7,188,101.29 zikiwa katika uhakiki wa 
Mshauri wa mradi. Ikiwa kiasi chote kitaidhinishwa na kulipwa, basi 
Dola za Kimarekani 11,189,281.50 zingekuwa zimezidi kiwango 
kilichopangwa hadi muda wa ukaguzi. 

 
Ninapendekeza menejimenti ya TRC kuchukua hatua stahiki 
katika udhibiti na usimamizi wa matumizi ya fedha za ongezeko 
la kazi (provision sum) na Dharura (contingency). 

13.3.4 Ongezeko la muda zaidi ya Siku 1441 (miaka 3.8) za Kukamilisha 
mradi wa SGR kipande cha 1  
 
Kwa mujibu wa mkataba namba PA/003/HQ/2016-17/W/01 wa 
Ujenzi wa Mradi wa Reli ya kisasa (Standard Gauge Lot 1) kati ya Reli 
Assets Holding Company Limited inayojulikana kwa sasa kama Shirika 
la Reli Tanzania (TRC) na YAPI-MOTA ENGIL JV, mradi huo ulitakiwa 
kukamilika tarehe 1 Novemba 2019. 

 
Hata hivyo, nilibaini kuwa, mradi huo uliongezwa muda wa 
kukamilika mara saba, na kuongeza siku 1414 hadi muda wa 
kukamilika, sawa na miaka 3.8. Hii ilitokana na kucheleweshwa kwa 
uamuzi wa uhamishaji wa miundombinu ya bandari na makabidhiano 
ya eneo la ujenzi (access to site), na kuchangia kwa siku 959 za 
kuchelewa. Kucheleweshwa kwa maamuzi kuhusu kiunganishi cha 
bandari cha kilomita 4, na reli ya zamani (MGR), na kucheleweshwa 
makabidhiano ya eneo la kazi (access to site). Ucheleweshaji huo pia 
ulisababishwa na kuchelewa kuanzishwa kwa njia za juu 8.1 na 
mapitio na marekebisho ya mwajiri  ya njia za juu kucheleweshwa 
6.1, 9.1, na 11.1, ikijumuisha ucheleweshaji zaidi wa kutompa 
mkandarasi eneo kamili la kazi na uhamishaji wa miundo mbinu. 
Muda wa umalizaji kwazi uliongzwa hadi kufikia tarehe 15 Septemba 
2023. 
 

13.3.5 Ongezeko la ziada la gharama za mkandarasi mshauri sawa na  
Dola za Kimarekani 11,322,599 kutokana na Ongezeko la muda 
wa Mkataba  wa Ujenzi 

 
Mkataba wa mkandarasi mshauri wa Mradi uliongezewa muda 
kutokana na kuongezwa kwa mkataba wa kazi za ujenzi na 
kusababisha ongezeko la gharama hadi Dola za Kimarekani 
11,322,599 ya gharama ya Mkataba iliyoidhinishwa. Zaidi ya hayo, 
nilibaini kuwa bado kulikuwa na nyongeza tatu za Mkataba wa 
mkandarasi mshauri ambazo hazijaidhinishwa, hivyo ikimaanisha 
kwamba kuna hatari ya ongezeko la gharama za ziada kwenye mradi. 

 
Ninapendekeza TRC kuhakikisha usimamizi wa masharti ya 
Mkataba juu ya muda wa Utekelezaji ili kupunguza hatari ya 
kupanda kwa gharama ya mkandarasi mshauri wa mradi. 

13.3.6 Kubadilisha Mawanda ya kazi kwa kupunguza kiwango cha ugumu 

wa  wa reli 
 
Mapitio yangu yalibaini kuwa, barua ya mkandarasi mshauri ya 
tarehe 24 Februari, 2022 ilishauri TRC kuzingatia matakwa ya 
mwajiri baada ya kupokea ombi kutoka kwa mkandarasi kuhusu 
kubadilisha ugumu wa reli kutoka Brinell yaani viwango vya ugumu  
wa (BH) 350 hadi BH 310.  
 
Hata hivyo, kupitia barua ya tarehe 3 Juni, 2022, ilibainika kuwa TRC 
haikutoa pingamizi kwa mkandarasi kubadilisha ugumu wa reli 
kutumia na hivyo kutumika BH 310.Matumizi ya BH 350 kwa mujibu 
wa mahojiano yaliyofanywa na maafisa wa TRC, yalikuwa ni 
kuzingatia ubora wa awali kwa kipande cha 1 hadi cha 4 zilikuwa 
kubwa kuliko BH310.Ni maoni yangu kwamba, matumizi ya BH 310 
badala ya BH 350 yatapunguza muda wa matumizi ya huduma ya reli 
ambayo yatahitaji gharama ya juu ya matengenezo. 
 
Ninapendekeza menejimenti ya TRC kuhakikisha ujenzi wa 
vipengele mbalimbali vya mradi vinatekelezwa baada ya 
kuidhinishwa na Mwakilishi wa Mwajiri, na endapo kutatokea 
kutoelewana kati yao wanatakiwa kutatua migogoro kabla ya 
kutoa idhini hiyo. 

 
13.4 Usimamizi wa Fedha 

 
13.4.1 Kutolipwa Sh. Bilioni 1.72 kutokana na ukosefu wa vibali vya kazi 

kwa Watumishi 740 wasio Raia 
 
Kanuni ya 3 ya Sheria ya Mashirika Yasiyo ya Raia (Kanuni ya Ajira) 
ya mwaka 2015, inataka ada za kibali cha kufanya kazi ziamuliwe 
kwa kuzingatia daraja la kibali cha kufanya kazi kilichoombwa. 
Daraja la kazi la mradi wa SGR lilikuwa C na ada ilikuwa Dola za 
Kimarekani 1000 kwa kipindi cha miaka miwili. 
 
Mapitio yangu yalibaini kuwa vibali vya kufanya kazi kwa 
wafanyakazi 740 wa kipande 1,2 na 3 katika mradi was SGR ambao 
ni raia wa kigeni vilikuwa vimeisha muda wa matumizi.Hii 

ilimaanisha kuwa hawakulipa ada ya kuhuisha vibali vya kufanya kazi 
vyenye thamani ya Dola za Kimarekani 740,000 sawa na Shilingi 
1,725,680,000. 
 
TRC inashauriwa kuchukua hatua za kukusanya ada za vibali vya 
kufanya kazi vilivyokwisha muda ili kuepuka athari za kisheria na 
kifedha.  

SURA YA KUMI NA NNE 

UKAGUZI WA KIUFUNDI KUHUSU GHARAMA KATIKA UJENZI WA MAJENGO 
YANAYOMILIKIWA NA SERIKALI 

14.0 Utangulizi 

Ujenzi wa majengo ya Serikali ni uwekezaji muhimu kwa taasisi za 
serikali ili kuwezesha kukusanya mapato na hatimaye kutoa gawio 
kwa Serikali. Aidha, ujenzi wa majengo ya Serikali unahakikishia 
Wizara, Idara na Wakala za Serikali kuwa na majengo yenye nafasi 
za kutosha, vitendea kazi na mazingira mazuri ya kufanyia kazi ili 
waweze kutekeleza majukumu yao kwa ufanisi zaidi. Zaidi ya hayo, 
majengo ya Serikali yanawawezesha watumishi wa umma na 
watumishi wa Sekta binafsi kupata makazi yanayofaa. 
 
Ukaguzi huu ulilenga kufanya tathmini ili kubaini kama Serikali 
ilisimamia vizuri gharama za ujenzi wa majengo ya Serikali, ambayo 
ni uwekezaji muhimu  wa kuwezesha kukusanya  mapato na kutoa 
ofisi  na makazi sahihi kwa watumishi wa umma.  
 
Ukaguzi ulifanyika kwenye miradi tisa ya ujenzi iliyotekelezwa na 
Wakala wa Majengo Tanzania (TBA), Shirika la Nyumba la Taifa 
(NHIF), Mfuko wa Hifadhi ya Jamii wa Taifa (NSSF), Mamlaka ya Maji 
na Usafi wa Mazingira Dar es Salaam (DAWASA), na Mfuko wa Hifadhi 
ya Jamii kwa Watumishi wa Umma (PSSSF) katika kipindi cha miaka 
sita ya fedha kutoka mwaka 2016/17 hadi 2021/22 kama 
inavyoonekana katika Jedwali Na. 53. 
 
Jedwali Na. 53: Taasisi na miradi iliyokaguliwa 
Na. Mradi uliokaguliwa Mahali ulipo Taasisi 

iliyokaguliwa  
1 Ujenzi wa Nyumba za Magomeni  Dar es Salaam TBA 
2 Ujenzi wa Maghorofa ya Mzizima Dar es Salaam NSSF 
3 Ujenzi wa Hoteli ya Kitalii Mwanza-NSSF   Mwanza NSSF 
4 Ujenzi wa Jengo la Biashara la Sam 

Nujoma 
Dar es Salaam PPF 

5 Ujenzi wa Jengo la Biashara la PSPF  Dodoma PSSSF 
6 Mradi wa Ujenzi wa nyumba za Makazi 

Kawe 711  
Dar es Salaam NHC 

7 Ujenzi wa Nyumba za makazi Viktoria  Dar es Salaam NHC 
8 Ujenzi wa Magorofa ya matumizi 

mchanganyiko ya Morocco  
Dar es Salaam NHC 

9 Ujenzi wa Majengo ya Ofisi ya DAWASA 
Yetu  

Dar es Salaam DAWASA 

Chanzo: Nyaraka za mikataba 2016/17-2021/22 

14.1 Upangaji na usanifu wa miradi 
 

14.1.1 Upembuzi yakinifu usiojitosheleza kabla ya kuanza ujenzi wa 
miradi  
Mwongozo Na. 4.1 wa Mwongozo wa Uendeshaji wa Usimamizi wa 
Uwekezaji wa Umma, 2015 unataka upembuzi yakinifu wa awali kwa 
miradi mikubwa ili kutathmini uhitaji wa mradi, maswala ya 
kiufundi, uhandisi, athari kwa mazingira na kwa jamii, uwepo wa 
rasilimali watu na nyanja za kiuchumi. 
 
Ukaguzi ulibaini mapungufu katika upembuzi yakinifu kama 
inavyooneshwa katika Jedwali Na. 54 hapa chini.  
 
Jedwali Na. 54: Miradi yenye upembuzi yakinifu usiojitoesheleza 

Mapungufu Jina la Mradi 

Upembuzi yakinifu 
haukufanyika 

Mradi wa ujenzi wa nyumba za Magomeni; Usanifu na ujenzi wa 
Jengo la  Ofisi za DAWASA 

Upembuzi yakinifu 
uliofanyika ulipita muda 
wake 

Ujenzi wa Hoteli ya Kitalii Mwanza-NSSF  (Upembuzi yakinifu 
ulifanyika Machi,2007 wakati ujenzi ulianza  Novemba, 2013) 

Upembuzi yakinifu 
usiojitoesheleza 

Jengo la Kibiashara la PPF (PSSSF) na Ofisi ya Makao Makuu ya 
PSSSF (Jumla ya gharama ya ujenzi iliyotumiwa katika ripoti ya 
upembuzi yakinifu ilikuwa Sh. 246,216,858,745 ambayo ni zaidi 
kwa asilimia 5.95 ikilinganishwa na bei ya juu kabisa ya 
mkandarasi ya Sh. 232,389,459,867; Jengo la Kibiashara la 
Ghorofa nyingi la PSPF (ripoti ya upembuzi yakinifu haijataja 
kipindi/mwaka ambapo upembuzi ulifanyika). 

Miradi ilianza kabla ya 
kufanyika/kukamilika 
kwa upembuzi yakinifu 

Mradi wa Ujenzi wa nyumba za Makazi Kawe 711 (upembuzi 
yakinifu ulikamilika miezi nane baada ya kazi za ujenzi 
kuanza); Ujenzi wa Nyumba za makazi Viktoria (upembuzi 
yakinifu ulifanyika mwezi Machi 2015, mkataba ulisainiwa 
mwezi Disemba,2013 utekelezaji wa mradi ulianza January, 
2014) 

  
Ni busara kwa uongozi wa miradi ya ujenzi kuhakikisha kwamba 
upembuzi yakinifu unafanywa kabla ya kuanza kwa mradi wowote. 
Upembuzi yakinifu unapaswa kuuhishwa mara kwa mara ili 
kuzingatia mabadiliko yoyote katika vigezo vilivyotumiwa wakati wa 
upembuzi yakinifu ili kuhakikisha kuwa mradi unabaki kuwa 
endelevu. Hii itasaidia kupunguza hathari katika miradi na 
kuhakikisha kuwa miradi inakamilika kwa mafanikio. 

14.1.2 Miradi ya ujenzi ambayo haikuwa imepangiwa bajeti Sh. 150.51 
bilioni 

Kanuni 75 (1) ya Kanuni za Manunuzi ya Umma ya mwaka 2013 
inahitaji taasisi nunuzi kutenga fedha kabla ya kuanza michakato ya 
ununuzi. 
 
Nilibaini miradi minne kati ya tisa iliyokaguliwa yenye kiasi cha Sh. 
150,508,922,458.05 ambacho hakikuwa kimejumuishwa katika bajeti 
na mpango na wa manunuzi kama inavyoonekana katika Jedwali Na. 
55 hapo chini. 

 
Jedwali Na. 55: Miradi ya ujenzi ambayo haikuwa imepangiwa 
bajeti 

Na. Jinala Mradi Mfadhili Kiasi (Sh.) 
1 Ujenzi wa Nyumba za Magomeni Serikali ya Tanzania 52,195,390,974 
2 Ujenzi wa Majengo ya Ofisi ya 

DAWASA Yetu 
DAWASA 48,979,205,784 

3 Ujenzi wa Maghorofa ya Mzizima NSSF 11,806,000,000 
4 Ujenzi wa Jengo la Biashara la 

PSPF 
PSSSF 37,528,325,700 

Jumla 150,508,922,458 

Chanzo: Nyaraka za miradi 2016/17 hadi 2021/22 
 

Hii inaweza kusababisha kuchelewa kukamilika kwa miradi kutokana 
na kutokuwa na uhakika wa mapokezi ya fedha ili kuhakikisha kuwa 
ujenzi wa miradi unakamilika kwa wakati uliopangwa. Pia inaweza 
kusababisha malipo ya riba kwa ucheleweshwaji wa malipo ambayo 
husababisha upotevu wa fedha za Serikali. 
 
Napendekeza kwa menejiment za miradi husika zifanye tathmini 
ya kazi ambazo hazijakamilika na kuzijumuisha kwenye bajeti na 
mpango wa manunuzi ili kuhakikisha miradi inakamilika kwa 
ufanisi. 
 

14.1.3 Kutokuwepo kwa makadirio ya gharama za awali  

Mazoea ya kitaalamu yanataka makadirio ya gharama za awali kwa 
ajili ya bajeti kuandaliwa mapema kabla ya kuanza kwa mradi 
wowote wa ujenzi. Nilibaini mapungufu yafuatayo kama 
inavyoonekana katika Jedwali Na. 56 hapo chini. 

Jedwali Na. 56: Miradi isiyokuwa na makadirio ya gharama za 
awali 

Mradi Kukosekana kwa makadirio ya 
gharama za awali 

Matokeo 

Ujenzi wa Nyumba za 
Magomeni 

Makadirio ya gharama za awali 
hayakuandaliwa. 

Kutokuwepo kwa mwongozo 
wa gharama/kikomo cha 
gharama za Usanifu wa 
mradi 

Ujenzi wa Majengo ya 
Ofisi ya DAWASA Yetu 

Hakukuwa na makadirio ya 
gharama za awali. DAWASA ilidai 
makadirio ya mwisho yalikuwa Sh. 
bilioni 37 (bila kodi ya VAT), 
pasipokuwa na Ushahidi. 

Mwongozo wa gharama 
usioridhisha katika usanifu 
na utekelezaji wa mradi. 

Ujenzi wa Jengo la 
Biashara la PPF, Ofisi 
Mpya ya Makao Makuu 
ya PPF, Ukumbi wa  
Mkutano wa PPF, na 
Ghorofa ya Maegesho 
ya PPF. 
 

Makadirio ya gharama za awali 
zisizo na uhakika zilizo wasilishwa 
katika ripoti ya upembuzi yakinifu 
ya Oktoba 2013. Ripoti hiyo 
ilionesha makisio mbalimbali 
yaliyoonesha jumla ya gharama za 
mradi wa ujenzi kama ilivyoelezwa 
katika Jedwali hapo chini. 

Kutokuwepo kwa ufafanuzi 
unaojitosheleza wa 
makadirio ya jumla ya 
gharama za mradi wa ujenzi. 
Kulikuwa hakuna uhakika wa 
gharama ipi ilikuwa 
imekusudiwa kutumika na 
ambayo tayari imetumika 
kama makadirio ya gharama 
ya mradi. 

Chanzo: Nyaraka za mikataba 
 
Jedwali Na. 57: Kutokuwa na uhakika wa gharama zilizokadiriwa 
za mradi 

Hatua ya Upembuzi 
Yakinifu  

Aya kwenye ripoti Gharama zilizokadiriwa 
(Dola za Kimarekani) 

Upembuzi yakinifu wa 
awali wa Oktoba 2013 

9.2 –Gharama za kuendeleza 
mradi 

137,592,455 

9.3 – Makadirio ya kifedha 138,022,455 
Tathmini ya upembuzi 
yakinifu ya Aprili, 2016 

6.1 – Gharama za kuendeleza 
mradi 

112,444,304 

6.2 – Makadirio ya kifedha 125,086,041 
Kiambatisho 1-ukurasa 18 137,592,455 

Chanzo: Taarifa ya upembuzi yakinifu wa awali uliofanyika mwezi Oktoba 2013 na 
tathmini ya upembuzi yakinifu iliyofanyika mwezi Aprili 2016 

 
Vile vile, nilibaini kuwa makadiro ya awali ya gharama za ujenzi wa 
Jengo la Biashara la PSPF lililopo kwenye Kiwanja Namba 2 na 4 
kitalu G, eneo la NCC Manispaa ya Dodoma yaliyotayarishwa na 
Mshauri Elekezi mnamo mwezi Septemba 2013 yalikuwa ni Sh. 
29,540,067,322.79 wakati gharama za mkataba zilikuwa Sh. 
36,105,065,863.98. Kiasi hiki kilizidi makadirio kwa Sh. 
6,564,998,541.19 (22%). Hii ilisababisha PSPF kutafuta fedha 
zilizoongezeka ili kutekeleza mradi, hali iliyovuruga mtiririko wao 
wa kifedha. 

Ninapendekeza menejimenti wa DAWASA na PSSSF kuandaa na 
kuidhinisha makadirio ya gharama za awali kabla ya kuanza sanifu 
wa mradi na kutumia makadirio hayo kama mwongozo wa 
gharama wakati wote wa Usanifu wa mradi. 

 
14.1.4 Maandalizi yasiyotosheleza ya viwango vya ubora katka ujenzi wa 

magorofa ya Morocco,Kinondoni yaliyosababisha ongezeko la 
gharama kwa Sh. 1.73 bilioni 

Mradi wa Usanifu na ujenzi wa  maghorofa kwa ajili matumizi mbali 
mbali katika kiwanja namba 1-3 na 44 maeneo ya barabara mpya 
unajumuisha ujenzi wa maghorofa marefu mawili kwa ajili ya ofisi, 
ghorofa kwa ajili ya hoteli, ghorofa kwa ajili ya makazi na maduka 
katika sakafu ya chini hadi sakafu ya tatu. 
 
Hata hivyo, nilibaini hakukuwa na ratiba ya kazi kwa ajili ya 
umaliziaji wa hoteli,ofisi na maduka hivyo kusababisha Shirika la 
Nyumba la Taifa kuandika barua tarehe 14 Novemba 2015 
kumfahamisha mkandarasi nia ya kubadilisha mawanda ya kazi ikiwa 
ni pamoja na kuweka nyongeza ya sakafu kwenye majengo ya ofisi 
na maduka. Ongezeko la gharama kulikosababishwa na ongezeko ya 
sakafu hadi trehe 11 Aprili 2018 ilikuwa ni Sh. 1,729,540,032. 
 
Hivyo, fedha ambazo zingeweza kutumika kwa kazi zingine zilitumika 
kufidia ongezeko hili. Pia, muda wa ukamilishaji wa mradi uliathirika 
kutokana na mabadiliko ya mawanda ya kazi ambayo yangeweza 
kuepukika endapo viwango vya ubora vingekuwa vimetayarishwa 
vizuri. 
 
Shirika la Nyumba la Taifa linapaswa kupitia na kujumuisha 
viwango vya ubora kwenye mikataba kabla ya kusaini mikataba ili 
kuepuka ongezeko la gharama linaloweza kutokea hapo baadaye. 
Pia, wanapaswa kupitia mkataba huu ili kubaini usahihi wa 
nyongeza ya gharama iliyotokana na nyongeza ya sakafu na 
kuchukua hatua stahiki. 

14.2 Usimamizi wa ununuzi  
 

14.2.1 Ujenzi wa jengo la ofisi ya DAWASA yetu na ununuzi wa samani za 
ofisi pasipo kushindanisha zabuni  

Kanuni ya 203(1) ya Kanuni za Ununuzi wa Umma ya mwaka 2013 
inahitaji zabuni zishindanishwe ili kubaini gharama ya chini zaidi 
katika ununuzi wa kazi za ujenzi. 
 
Sikupata ushahidi wa mchakato wa zabuni kwa ajili ya ujenzi wa 
Jengo la Ofisi ya DAWASA Yetu (awali Ofisi ya Waziri), na hivyo 
kushindwa kubaini ushindani wa Mkataba uliotolewa. 
 
Vile vile, nilibaini kuwa mchakato wa ununuzi haukufuatwa katika 
ununuzi wa samani za ofisi kwa ajili ya jengo la DAWASA Yetu (Maji 
House) kwa kuwa hakukuwa na ushindani na pia uwezo wa kisheria 
wa mkandarasi katika kutoa huduma hii haukutajwa katika nyaraka 
za ununuzi kinyume na Kifungu cha 64(1) cha Sheria ya Ununuzi ya 
Umma, 2011 kinachohitaji Taasisi Nunuzi kushindanisha zabuni kwa 
kutumia njia zilizowekwa katika kanuni kulingana na aina na thamani 
ya manununuzi na mzabuni aliyeshinda awe aliyethibitishwa kuwa na 
uwezo wa kutoa huduma. Hii ilisababisha kazi hii kutolewa kwa bei 
isiyokuwa na ushindani ya Sh. 2,695,991,004.84. 
 
Ingawa DAWASA ilidai kuwa ununuzi wa dharura ulihitajika kutokana 
na hitaji la kuondoka katika ofisi zao za awali, hata hivyo hakukuwa 
na ushahidi wa taratibu zilizofanyika kuthibitisha. 
 
Ninapendekeza kwamba DAWASA (a) ifuate taratibu za ununuzi 
na kuhakikisha kuwepo kwa nyaraka za michakato ya ununuzi. (b) 
ihakikishe taratibu za ununuzi zinafuatwa katika kuidhinisha 
ununuzi wa samani za ofisi zenye thamani ya Sh. 
2,695,991,004.84 (isiyo na kodi la ongezeko la thamani). 

14.3 Usimamizi wa mikataba  
 

14.3.1 Kukosekana kwa nyaraka za Mikataba kwa ujenzi wa Nyumba za 
Magomeni 

Kanuni ya 20(1) ya Kanuni za Manunuzi ya Umma ya mwaka 2013, 
kinataka taasisi nunuzi kuwasilisha nyaraka za kutoa zabuni kwa 
Mamlaka ya Udhibiti wa Ununuzi wa Umma ndani ya siku 14 ili 
kutangazwa kwa umma, pia Kifungu Kanuni ya 115 ya Kanuni za 
Ununuzi wa Umma ya mwaka 2013 inataka taasisi za umma kufuata 
taratibu za ununuzi na kuingia mikataba na wazabuni. 
 
Nilibaini hakukuwa na nyaraka za mkataba wa ujenzi wa Nyumba za 
Magomeni. Maafisa wakuu wa Wakala wa Ujenzi Tanzania 
walinijulisha kuwa Wizara ya Ujenzi na Usafirishaji huwa inaingia 
mkataba wa Utendaji wa Kila Mwaka na Wakala wa Ujenzi Tanzania 
kwa ajili ya kufuatilia Utekelezaji ambao unachukuliwa kama 
mkataba. Hata hivyo, nilibaini kwamba Mkataba wa Utendaji wa Kila 
Mwaka ulitengenezwa kwa ajili ya kufuatilia utendaji wa kila mwaka 
wa shughuli za Wakala wa Ujenzi Tanzania  kulingana na Kifungu cha 
5(1) cha Sheria ya Wakala wa Utendaji. 
 
Ukosefu wa nyaraka za mkataba kwa miradi ya ujenzi unazuia uwazi 
na uwajibikaji katika mchakato wa ununuzi. 
 
Ninapendekeza kwamba kwa siku zijazo Wakala wa Ujenzi 
Tanzania iandae nyaraka za mikataba kwa miradi ya ujenzi 
iliyokabidhiwa kwao. 

 
14.3.2 Usimamizi usioridhisha wa muda wa utekelezaji wa mradi 

Mapitio ya Mkataba wa Ujenzi wa Maghorofa ya matumizi mbali mbali 
ya Morocco kwenye kiwanja Namba 1-3 na 44 uliofanywa na Shirika 
la Nyumba la Taifa yalibaini kuwa Mkataba ulisainiwa tarehe 4 Aprili 
2014 na ulipaswa kukamilika ifikapo tarehe 17 Aprili 2017. 
 
Muda wa kukamilika kwa mkataba uliongezeka kwa siku 231 kutokana 
na kuchelewa kupata vibali vya ujenzi na kukamilika kwa muundo wa 
ramani bila ongezeko la gharama. Hata hivyo, Mkandarasi 

alisimamisha shughuli za ujenzi kuanzia tarehe 1 Januari 2019 hadi 
tarehe 31 Oktoba 2020 kwa siku 669 kutokana na kuchelewa kwa 
malipo ya hati za mdai. Nilibaini kuwa hadi wakati wa ukaguzi mwezi 
Novemba 2022, hakukuwa na kazi zilizokamilika, wala muda 
kutekeleza mkataba haukuwa umeongezwa. 
 
Hii ilichelewesha kufikisha faida za mradi huu kwa walengwa na 
inaweza kuongeza gharama ya mradi kutokana na ongezeko la bei za 
bidhaa na huduma hapo baadaye. 
 
Ninapendekeza kwamba Shirika la Nyumba la Taifa liwe na mkakati 
wa kuhakikisha mradi wa ujenzi unaendelea na kutoa muda wa 
uhakika wa kumaliza mradi ili kukidhi lengo la uwekezaji 
uliotarajiwa. 

 
14.4 Usimamizi wa fedha  

14.4.1 Kushindwa kudai msamaha wa kodi ya ongezeko la thamani Sh. 
4.27 bilioni 

Mradi wa ujenzi wa Maghorofa ya Mzizima kipande cha 2 na 3 ulikuwa 
na msamaha wa kodi ya ongezeko la thamani ya asilimia 45, lakini 
malipo kwa kwa wakandarasi yalijumuisha kodi ya ongezeko la 
thamani kutokana na kuchelewa huhuisha msamaha huo kutoka kwa 
Kituo cha Uwekezaji Tanzania kabla muda wake kuisha. Hii 
ilisababisha Mfuko wa Hifadhi ya Jamii wa Taifa kushindwa kuokoa 
gharama za Sh. 4,273,246,087.11 ya msamaha wa kodi ya ongezeko 
la thamani. 
 
Kwa maoni yangu, kiasi cha Sh. 4,273,246,087.11 kingeweza 
kutumika kwa shughuli nyingine za Taasisi. 
 
Ninapendekeza kwamba Mfuko wa Hifadhi ya Jamii wa Taifa uanzishe 
mfumo wa kufuatilia muda wa kumalizika kwa msamaha wa kodi ya 
ongezeko la thamani. 

14.4.2 Riba ya kuchelewesha malipo Sh. bilioni 12.12 

Kifungu cha 45.1 cha Masharti ya Jumla ya Mikataba kinataka Mwajiri 
kumlipa Mkandarasi kiasi kilichohakikiwa na Meneja wa Mradi ndani 
ya siku 28 tangu tarehe ya kutolewa kwa kila hati ya madai. Ikiwa 
Mwajiri atachelewa kulipa, Mkandarasi atalipwa riba ya 
kucheleweshwa kwenye malipo yanayofuata. 
 
Nilibaini kuwa miradi mitano ya ujenzi kati ya miradi tisa 
iliyokaguliwa ilikuwa na madai ya riba ya Sh. 12,120,114,011 
kutokana na ucheleweshwaji wa kulipa hati za madai ya wakandarasi 
ndani ya muda uliowekwa katika mikataba husika, hivyo wakandarasi 
walidai riba kwenye malipo yaliyocheleweshwa. Ni maoni yangu 
kuwa, gharama hizo za riba zingeweza kuepukwa au kupunguzwa 
kwa kuanzisha hatua sahihi za usimamizi wa fedha kwenye miradi. 
Maelezo ya madai ya riba yanaoneshwa kwenye Jedwali Na. 58 hapo 
chini: 
 
Jedwali Na. 58: Uchambuzi wa riba iliyodaiwa 

Na. Jina la Mradi Mfadhili Kiasi cha Riba 
(Sh.) 

1 Ujenzi wa Majengo ya Ofisi ya DAWASA 
Yetu 

DAWASA 2,602,222,751 

2 Ujenzi wa Maghorofa ya Mzizima NSSF 1,534,151,091 
3 Ujenzi wa Hoteli ya Kitalii Mwanza  NSSF 4,664,162,217 
4 Ujenzi wa Jengo la Biashara PSPF 531,486,589 
5 Mradi wa Ujenzi wa nyumba za Makazi 

Kawe 711 
Mkopo na NHC 2,788,091,363 

Jumla 12,120,114,011 

Chanzo: Faili za Miradi 2016/17-2021/22 

 
Ninapendekeza menejimenti ya miradi ya ujenzi husika 
kuhakikisha kwamba malipo ya wakandarasi yanalipwa kwa 
wakati ili kuepuka gharama za riba. 

 
14.4.3 Kutorejeshwa kwa malipo ya awali Sh. milioni 857.21 

Kifungu cha 48.3 cha Masharti ya Jumla ya Mkataba No. ME-
011/2013-2014/W/01 kwa Ujenzi wa Jengo la Ofisi ya DAWASA YETU 
kinahitaji malipo ya awali kurejeshwa kwa kukata kiasi 
kinacholingana na kiasi kilichobaki kutoka kwenye malipo au kufuata 
ratiba ya asilimia za kazi zilizokamilika kama msingi wa malipo. 

Ukaguzi wangu ulibaini Sh. 5,619,498,210 (bila kodi) kililipwa kama 
malipo ya awali, ambapo kati ya kiasi hicho, Sh. 4,762,286,618 
zilirejeshwa na kiasi kilichobaki cha Sh. 857,211,592 
hakikurejeshwa. Pia nilibaini hakukuwa na Ushahidi wa dhamana ya 
malipo hayo ya awali. Kwa hivyo, kuna hatari ya upotevu wa fedha 
za walipakodi ikitokea mkandarasi ameshindwa kutekeleza 
majukumu yake ya kimkataba. 
 
Ninapendekeza menejimenti ya DAWASA kuhakikisha kwamba 
malipo yote ya awali yanarejeshwa kwa kukatwa kwenye malipo 
yajayo ya mkandarasi. 

 
14.4.4 Malipo Zaidi ya Sh. 122.75 milioni kwa huduma maalum kwa 

mkandarasi mkuu 

Makubaliano ya mkataba wa mkandarasi msaidizi kwa ufungaji wa 
umeme, ufungaji wa mabomba, ufungaji wa vifaa vya uhandisi, 
ufungaji wa kiyoyozi, ufungaji wa vifaa vya TEHAMA, na ufungaji wa 
vifaa vya usalama kwa ujenzi wa Hoteli ya Kitalii Mwanza-NSSF 
yanasema kuwa huduma za mkandarasi mkuu zinakwenda sambamba 
na huduma zilizotajwa katika vipengele 24.0 hadi 28.0 vya mkataba 
wa mkandarasi msaidizi. 
 
Mapitio ya hati ya madai No.40 na hesabu za makadirio ya gharama 
ya kazi yalibaini kuwa mhandisi mshauri aliidhinisha Sh. 
122,748,314.70 pamoja na VAT kama malipo ya huduma maalum kwa 
mkandarasi mkuu kama inavyoonyeshwa katika Jedwali Na. 59. 
 
Jedwali Na. 59: Malipo yaliyolipwa zaidi kwa huduma maalum kwa 
mkandarasi mkuu 

Kazi ya mkandarasi msaidizi Kiasi (Sh.)  
Ufungaji wa umeme 39,534,048.82 
Kufunga viyoyozi and Mifumo ya uingizaji hewa 23,642,997.65 
Kufunga mabomba,miundombinu ya utoaji maji and kufunga vifaa 
vya kupambana na majanga moto  

12,647,188.10 

Kufunga vifaa vya kiusalama 7,641,590.45 
Kufunga vifaa vya TEHAMA 8,583,693.37 
Ufungaji wa lifti 11,974,500.00 
Jumla ndogo (Isiyokuwa na VAT) 104,024,018.39 
Jumlisha: Asilimia 18% VAT 18,724,323.31 
Jumla kubwa (Yenye VAT) 122,748,341.70 

Chanzo: Uchambuzi wa BoQ ya mkandarasi mkuu na hati ya madai No. 40, 2022 

Hii ilitokana na udhibiti na usimamizi usioridhisha katika mchakato 
wa malipo, na mshauri hakufanya mapitio kwa usahihi kwa 
kuzingatia makubaliano ya mkataba wa mkandarasi msaidizi. 
 
NSSF inashauriwa kurejesha Sh. 122,748,341 zilizolipwa zaidi 
kwa huduma maalum kwa mkandarasi mkuu. 

 
14.4.5 Fedha za zuio zililipwa kabla ya muda wa Kipindi cha matazamio 

kukamilika Sh. 293.44 milioni 
Katika Mkataba No. PA038/HQ/2014/W/15 kwa ajili ya kusanifu, 
kujenga na kukarabati Jengo la Biashara la PPF, asilimia 10 ya malipo 
yalitakiwa yazuiwe kama dhamana, kwa kikomo cha kuzuia asilimia 
5 ya kiasi cha mkataba kilichokubaliwa. Nusu ya fedha zilizozuiliwa 
zilitakiwa kulipwa wakati wa ukamilishaji wa mradi na nusu iliyobaki 
ilitakiwa ilipwe baada ya marekebisho ya kasoro zilizojitokeza. 
 
Nilibaini kuwa kiasi chote cha fedha za zuio cha Sh. 
11,619,472,993.34 kililipwa kwa mkandarasi baada ya kukamilisha 
mradi na marekebisho ya kasoro zilizojitokeza. 
 
Kiasi cha mkataba kilijumuisha kiasi cha matengenezo kwa kipindi 
cha miaka mitano, na mkandarasi bado alikuwa na jukumu la kufanya 
matengenezo na gharama ya Sh. 5,868,905,390.48 (pamoja na VAT). 
Hata hivyo, fedha za zuio kwa kazi za matengenezo ambazo 
zilikadiriwa kuwa Sh. 293,445,269.52 sawa na Asilimia 5 ya gharama 
ya kazi za matengenezo katika mkataba zilikuwa zimeshalipwa kwa 
mkandarasi. 
  
Kulipa fedha za zuio kabla ya kazi za matengenezo kukamilika ni 
kinyume na masharti ya mkataba ambayo yanataka fedha za zuio 
zitolewe baada ya kukamilika kwa kipindi cha matengenezo na utoaji 
wa hati ya kufanya marekebisho ya kasoro. Hii inaweza kuathiri 
ubora wa kazi za matengenezo na kusababisha hasara ya Sh. 
293,445,269.52. 
 
PSSSF inahimizwa kufuata kikamilifu masharti ya mkataba na 
kulipa fedha za zuio kama ilivyopangwa ili kulinda maslahi ya 
mwajiri na kuhakikisha kuwa mkandarasi anatimiza majukumu 
yake ya kimkataba. 

14.4.6 Makadirio ya gharama yasiyojitoshelesha ya nguzo za kusimikwa 

ardhini yaliyopelekea malipo zaidi ya Sh. 584.68 milioni 
Kifungu 39.2 cha Masharti ya Kawaida ya Mkataba kati ya Bodi ya 
Wadhamini wa Mfuko wa Hifadhi ya Jamii wa Taifa na M / s 
Chongoing International Construction JV M/S Group Six International 
Co. Ltd kwa ajili ya ujenzi wa maghorofa ya Mzizima kinahitaji 
makadirio ya gharama za kazi kutumika katika kupata gharama za 
Mkataba. Mkandarasi atalipwa kwa kazi iliyofanyika kulingana na 
kiwango katika BOQ kwa kila kipengele. 
 
Mapitio ya makadirio ya gharama na hati za madai kwa kipande cha 
3 na kipande cha 2 yalibaini kwamba mkandarasi alilipwa fedha zaidi 
kuliko gharama za mkataba kwa nguzo za kusimikwa ardhini. Malipo 
yaliyofanywa yalikuwa Sh. 381,941,036.26 kwa kipande cha 3 na Sh. 
225,240,000 kwa kipande cha 2, wakati bei za mkataba zilikuwa Sh. 
15,500,000 na Sh. 7,000,000 mtawalia. Jedwali Na. 60 linaonyesha 
maelezo. 
 
Jedwali Na. 60: Gharama zilizotumiwa kwa nguzo za kusimikwa 
ardhini 

Maelezo Kipimo Idadi Kiwango 
(Sh.) 

Kiasi (Sh.) 

Kipande cha 3: 
Hati ya madai 
No. 50 Gharama 
za kuweka 
mitambo kwa 
ajili ya kusimika 
nguzo ardhini na 
kuiondoa 
kwenye eneo la 
mradi baada ya 
kazi kukamilika. 

a.     Kukodish
a mitambo ya 
kunyanyulia  

Kifaa 
  

65,000,000 

b.     Kifaa cha 
kuondoa 
vumbi  

Namba 4 7,800,000 31,200,000 

c.     Mashine 
ya kutindua  

Namba 7 3,200,000 22,400,000 

d.     Mashine 
ya umeme ya 
kutindua  

Namba 12 1,900,000 22,800,000 

e.    Vingine Kifaa 
  

8,600,000 

f.      Jumla ya 
gharama ya 
kusimika 
nguzo 306 
ardhini 
(Kipande) 

Mita 1341 150,000 201,150,000 

Kipande cha  3  Mita za 
ujazo 

592.135 22,000 13,026,976.88 

h.   Kukusanya 
vifusi na 
kuviondoa 

Mita za 
ujazo 

592.135 30,000 17,764,059.38 

Maelezo Kipimo Idadi Kiwango 
(Sh.) 

Kiasi (Sh.) 

Gharama ya kusimika nguzo ardhini  381,941,036.
26 

Toa: Malipo kwa kifaa  15,500,000 

Malipo zaidi   366,441,036.
26 

Kipande cha 2: 
Hati ya madai 
No. 47 Gharama 
za kuweka 
mitambo ya 
kukata nguzo za 
kusimikwa 
ardhini na 
kuiondoa 
kwenye eneo la 
mradi baada ya 
kazi kukamilika. 

a.     Kukodish
a mitambo ya 
kunyanyulia 

Kifaa 
  

40,000,000 

b.     Kifaa cha 
kuondoa 
vumbi  

Namba 2 7,800,000 15,600,000 

c.    Mashine 
ya kutindua  

Namba 5 3,200,000 16,000,000 

d.      Mashine 
ya umeme ya 
kutindua  

Namba 10 1,900,000 19,000,000 

e.     Vingine Kifaa 
  

9,400,000 

f.      Jumla ya 
gharama ya 
kusimika 
nguzo 168 
ardhini 
(Kipande)  

Mita 724 150,000 108,600,000 

g.     Kuondoa 
mabaki ya 
zege mitaroni. 

Mita za 
ujazo 

320 22,000 7,040,000 

h.     Kukusany
a vifusi na 
kuviondoa 

Mita za 
ujazo 

320 30,000 9,600,000 

Gharama ya kusimika nguzo ardhini (Pile cutting) 225,240,000 

Ondoa: Malipo kwa kila kifaa 7,000,000 

Malipo zaidi kwa kila kifaa 218,240,000 

Gharama iliyoongezeka (Malipo zaidi kwa kipande cha 2 na 3) 584,681,036 

Chanzo: Uchambuzi wa wakaguzi na IPC No. 50 kwa kipande cha 3 na No. 47 kwa 
kipande cha 2 

 
Gharama za nguzo za kusimikwa zilichukuliwa kama gharama za 
jumla wakati wa utekelezaji kwa kiasi cha Sh. 607,181,036 (Sh. 
381,941,036 + Sh. 225,240,000). Mshauri alidai kwamba mabadiliko 
hayo yalitokana na idhini kutoka kwa mteja, lakini sikuona ushahidi 
wa idhini hiyo. 

 
Awali, NSSF ilipanga kuwa kofia za nguzo za kusimika ardhini kuwa 
mita 8 chini ya usawa wa ardhi, na uchimbaji ulianzia kwenye mita 
4., kufuatisha na ripoti ya uchunguzi wa kiufundi ambayo ilionyesha 
kina cha maji kilikuwa mita 8 chini ya usawa wa ardhi. Hata hivyo, 
wakati wa wa kusimika nguzo ardhini, maji yalikutwa kwenye mita 2 

chini ya usawa wa ardhi, ambayo haikuwa imejumuishwa kwenye 
ripoti. Hii ilihitaji kubadilisha njia ya uchimbaji nguzo za kusimika 
ardhini, ambao ulisababisha kuongezeka kwa nguzo za kusikima 
ardhini, kupunguzwa kwa urefu wa ziada, kuongezeka kwa muda wa 
kukamilisha mradi, na ongezeko la gharama za mkataba. 
 
Ninapendekeza menejimenti ya NSSF kuhakikisha kuwa kiasi 
kilicholipwa zaidi cha Sh. 584,681,036 kinarejeshwa kutoka kwa 
mkandarasi kutikana na makadirio ya gharama yasiyojitosheleza 
ya kofia za nguzo za kusimika ardhini. 

 
14.4.7 Wakandarasi wanne wa mkataba walilipwa malipo ya awali bila 

kuwepo matakwa ya kimkataba Sh. bilioni 4.83 

Kifungu cha 3.3 (j) cha Mkataba wa Mhandisi Mshauri Mkuu kwa ajili 
ya Ujenzi wa Hoteli ya Kitalii Mwanza-NSSF kinataka mhandisi 
mshauri kutoa hati za madaiza mkandarasi. 
 
Hata hivyo, mapitio ya mikataba ya wakandarasi wasaidizi yalibaini 
kuwa mkataba wa mkandarasi msaidizi mmoja ulijuimisha masharti 
ya ulipaji wa malipo ya awali, wakati mikataba wa wakandarasi 
wengine haikuzungumzia malipo ya awali. Licha ya hilo, wakandarasi 
wanne walilipwa malipo ya awali kulingana na hati ya madai namba 
40, ingawa mikataba yao haikuwa na kifungu hicho. Jedwali Na. 61 
linatoa maelezo zaidi. 
 
Jedwali Na. 61: Malipo ya Awali yalilipwa kwa wakandarasi 
wasaidizi bila makubaliano ya Mkataba 

Huduma ya 
wakandarasi 
wasidizi  

Gharama ya 
Mkataba (Sh.) 

Malipo ya awali 
yaliyolipwa (Sh.) 

Maoni ya ukaguzi 

Kufunga umeme 11,892,973,666.90 1,783,946,050.04 Haikutajwa kwenye 
mkataba 

Kufunga viyoyozi 9,649,303,359 1,447,395,503.85 Hakuna Mkataba wa 
mhandisi msaidizi 

Kufunga mfumo wa 
mabomba 

8,656,058,618 1,298,408,792.77 Haikutajwa kwenye 
mkataba 

Kufunga vifaa vya 
usalama 

1,997,436,621.54 299,615,493.23 Haikutajwa kwenye 
mkataba 

Jumla 32,195,772,265.44 4,829,365,839.89   
Chanzo: Uchambuzi wa mikataba ya mkandarasi msaidizi iliyopitiwa na hati madai 
namba 40 

Hii inaonyesha kwamba mhandisi mshauri aliruhusu malipo haya 
pasipokuwa na makubaliano ya kimkataba. Ukosefu wa usimamizi 
sahihi wa fedha unaweza kusababisha upotevu wa fedha za miradi 
na kupelekea kukosekana kwa fedha katika hatua zijazo za 
utekelezaji wa mradi. 
 
Ninapendekeza NSSF kufanyia mapitio mkataba wa mhandisi 
mshauri ili kuhakikisha kwamba kuna masharti ya wazi na 
vipengele vya mtiririko vya fedha za mradi, na kuweka mfumo wa 
kufuatilia na kudhibiti ili kuidhinisha malipo yoyote yaliyo nje ya 
mipango ya fedha kuepuka ukosefu wa fedha na kuhakikisha 
miradi inakamilika kama ilivyopangwa. 

SURA YA KUMI NA TANO 
HITIMISHO NA MAPENDEKEZO 

 
 
 
 
 
 
 
 
 
 
 
 
 
 
 
 
 
 
 
 
 
15.0 Utangulizi 

Sura hii inatoa hitimisho na mapendekezo juu ya masuala muhimu 
yaliyojitokeza katika ripoti yangu ya mwaka wa fedha 2021/22. 
Lengo ni kuwasilisha ujumbe muhimu na kutoa mapendekezo ya 
jumla ambayo yanashughulikia mapungufu ambayo yametokea 
katika sekta mbalimbali. 

15.0 Utangulizi 

Sura hii inatoa hitimisho na mapendekezo juu ya masuala muhimu 
yaliyojitokeza katika ripoti yangu ya mwaka wa fedha 2021/22. 
Lengo ni kuwasilisha ujumbe muhimu na kutoa mapendekezo ya 
jumla ambayo yanashughulikia mapungufu ambayo yametokea 
katika sekta mbalimbali. 
 

15.1 Hitimisho la Jumla  

Serikali imefanya juhudi kubwa katika kuhakikisha miradi ya 
maendeleo inayotekelezwa katika sekta mbalimbali inafikia malengo 
yake ya mwaka. Nimebaini jitihada zilizofanywa na serikali katika 
kuimarisha uhusiano na washirika wa maendeleo na sekta binafsi kwa 
kujenga mazingira mazuri katika kuunga mkono bajeti ya serikali, 
kutoa mikopo nafuu na kuwekeza mtaji katika nchi. Hata hivyo, 
mbali na juhudi hizi, bado nimebaini kuwa kuna upungufu unaohitaji 
kuboreshwa katika baadhi ya taasisi za serikali katika utekelezaji wa 
miradi ya maendeleo kama ilivyobainika katika ukaguzi uliofanyika 
wa kifedha na kiufundi. Upungufu huu unahusiana kwa kiasi kikubwa 
na masuala ya kifedha, ununuzi na usimamizi wa mikataba hususani 
katika miradi ya ujenzi. 

 
Uchambuzi wangu unaonesha kwamba, zaidi ya asilimia 90 ya miradi 
imepata hati safi kwa miaka mitano mfululizo kuanzia mwaka 
2017/18 hadi mwaka 2021/22 ambayo inaleta uaminifu wa taarifa za 
kifedha za miradi. Hata hivyo uchambuzi wa utekelezaji wa 
mapendekezo ya miaka iliyopita kwa miaka mitano mfululizo ya 
kifedha, yaani 2017/18 hadi 2021/22, ni chini ya asilimia 50 kwa hoja 
zinazojirudia kama ilivyobainishwa katika sura ya pili ya taarifa 
yangu. 

 
Pia uchambuzi wangu kuhusu ununuzi unaonesha kuwa kwa ujumla 
watekelezaji wa miradi walifuata Sheria ya Ununuzi wa Umma ya 
mwaka 2011 na Kanuni zake za mwaka 2013 wakati wa utekelezaji 
wa shughuli za miradi katika mwaka wa fedha 2021/22. Hata hivyo 
nilibaini matukio ya kutotumia mfumo wa kielektroniki wa ununuzi 
kwa baadhi ya watakelezaji wa miradi pamoja na mchakato mrefu 
wa ununuzi uliosababisha kutotekelezwa kwa shughuli ndani ya 

wakati uliopangwa na kuongeza hatari ya serikali kulipa gharama za 
ahadi kwa kiasi ambacho hakijatolewa kwa mujibu wa vigezo na 
masharti yailiyokubalika katika fursa mbalimbali za mikopo 
zilizotolewa na Washirika wa Maendeleo. 

 
Mikataba hasa ya miradi yenye ugumu katika utekelezaji inahitaji 
usimamizi mzuri. Usanifu usioridhisha sio tu unahatarisha 
kuongezeka kwa muda na gharama za miradi bali pia huathiri ubora. 
 

15.2 Mapendekezo ya jumla  

Kutokana na matokeo ya ukaguzi, yafuatayo ni mapendekezo kwa 
Serikali ambayo yanakusudia kushughulikia mapungufu ambayo 
yanaathiri miradi ya maendeleo katika sekta mbalimbali. 
(i) Ofisi ya Uratibu wa Miradi ya Serikali inapaswa kuundwa ili 

kusaidia na kusimamia utekelezaji wa miradi yote ya maendeleo 
nchini. 

(ii) Kubuni na kuunda vipimo muhimu vya utendaji ili kufuatilia 
utendaji wa miradi katika maeneo mbalimbali, kama vile 
usimamizi wa fedha na utekelezaji wa mapendekezo ya miaka 
ya nyuma. Kuchukua hatua muhimu dhidi ya watekelezaji wa 
miradi ambao hawakidhi mahitaji ya kiwango cha chini cha 
utendaji. 

(iii) Kubuni mfumo imara wa ufadhili wa miradi ambao utabashiri na 
kuhakikisha mtiririko wa fedha unaoweza kutegemewa ili 
kuhakikisha madai ya wakandarasi yaliyothibitishwa yanapewa 
kipaumbele na kulipwa kwa wakati ili kuzuia migogoro ya 
baadaye na malipo ya riba kwa madai ya wakandarasi yaliyopita 
muda wake. 

(iv) Kupunguza hatari zinazohusiana na masuala ya usalama na 
matatizo ya mazingira ambayo yanaweza kuzuia uendelevu wa 
miradi iliyotekelezwa. 

(v) Kuhakikisha upembuzi yakinifu na usanifu wa miradi unafanyika 
kwa ufanisi na kuidhinishwa kwa usahihi kabla ya kuanza kwa 
miradi. 

(vi) Kuweka vigezo sahihi kwa ajili ya kugawanya fedha za ujenzi wa 
miundombinu ya shule kwa kuzingatia vigezo halisi kama vile 
topografia ya ardhi, bei za vifaa katika maeneo mbalimbali na 

mambo mengine ili kuhakikisha miradi hii inakamilishwa kama 
ilivyopangwa. 

VIAMBATISHO 
 

Kiambatisho I: Muhtasari wa samani na vifaa vya teknolojia ya habari na 
mawasiliano 

Na. Maelezo ya bidhaa Kiasi Bei (Sh) 
Bei kwa 

kiasi 
Jumla 

Samani na vifaa 
1 Kiti bora cha ofisi (kinachotengenezwa hapa nchini); 

Kiti: 50 (U) X 52 (P) X 50 (K) Nyuma: 45 (U) X 70 (K) 4 
350,000 1,400,000 

4 350,000 1,400,000 

2 Viti vya Ofisi (vinavyotengenezwa hapa nchini) Kiti: 50 
(U) X 52 (P) X 50 (K) Nyuma: 45 (U) X 70 (K) 5 300,000 
1,500,000 

5 300,000 1,500,000 

3 Viti vya Mkutano/Wageni (vinavyotengenezwa hapa 
nchini) Kiti: 50 (U) X 45 (P) X 50 (K) Nyuma: 50 (U) X 50 
(K) 30 180,000 5,400,000 

30 180,000 5,400,000 

4 Meza ya Mkutano: (inayotengenezwa hapa nchini); 
Kipande kuu 140 (U) X 60 (P) X 76 (K) 6 600,000 
3,600,000 

6 600,000 3,600,000 

5 Meza ya Mkutano: (inayotengenezwa hapa nchini) meza 
ya kawaida: 80 (U) X 60 (P) X 76 (K) 2 550,000 1,100,000 

2 550,000 1,100,000 

6 Meza ya Mkutano: (inayotengenezwa hapa nchini); 
vipande vya mkutano vinavyounganishwa; 60 (U) X 60 (P) 
X 76 (K) 2 450,000 900,000 

2 450,000 900,000 

7 Meza bora yenye jedwali moja (170 x 75 x 76cm) 9 
850,000 7,650,000 

9 850,000 7,650,000 

8 Kabati la chuma; linaficha droo nne 4 500,000 2,000,000 4 500,000 2,000,000 
9 Mlango mara mbili unaweza kufuliwa - wenye ubao 

(unatengenezwa hapa nchini) 3 800,000 2,400,000 
3 800,000 2,400,000 

 Jumla ndogo   25,950,000 
 Vifaa vya Teknolojia ya Habari na Mawasiliano     

10 Kompyuta ya mezani 2 2,995,000 5,990,000 2 2,995,000 5,990,000 
11 Mashine ya kuchapa 2 1,695,000 3,390,000 2 1,695,000 3,390,000 
12 Kifaa cha kudhibitibiti umeme wa kompyuta UPS 750 VA 

2 895,000 1,790,000 
2 895,000 1,790,000 

 Jumla ndogo   11,170,000 
Jumla kuu 37,120,000 

Chanzo: Hati za manunuzi, rekodi za manunuzi na faili za mikataba 

Kiambatisho II: Kutokuanza kwa ujenzi na kutonunuliwa kwa vifaa vya 
shule mpya za sekondari 

Na. Jina la 
halmashauri Jina la shule Na. Jina la 

halmashauri Jina la shule 

1 
Halmashauri ya 
Wilaya ya 
Ngorongoro  

Shule ya Msingi 
Ololosokwani  19 Halmashauri ya 

Wilaya ya Gairo  
Shule ya Msingi 
Rubeho  

2 Halmashauri ya Mji 
wa Kibaha  

Shule ya Msingi 
Kongowe  20 

Halmashauri ya 
Manispaa ya 
Morogoro  

Shule ya Msingi 
Lukobe  

3 Halmashauri ya 
Wilaya ya Kibiti  

Shule ya Msingi  
Mwangia  21 Halmashauri ya 

Wilaya ya Masasi  
Shule ya Msingi 
Ufukoni  

4 Halmashauri ya 
Wilaya ya Mafia  

Shule ya Msingi 
Msufini  22 Halmashauri ya 

Wilaya ya Mtwara  
Shule ya Msingi 
Mnomo  

5 Halmashauri ya 
Wilaya ya Kongwa  

Shule ya Msingi  
Karume 23 

Halmashauri ya 
Wilaya ya 
Nanyumbu  

Shule ya Msingi 
Mangaka  

6 Halmashauri ya Mji 
wa Geita 

Shule ya Msingi  
Nyalubanga  24 Halmashauri ya 

Wilaya ya Kwimba  
Shule ya Msingi 
Nyamilama  

7 
Halmashauri ya 
Wilaya ya 
Nyang’hwale  

Shule ya Msingi  
Busolwa  25 Halmashauri ya 

Wilaya ya Magu  
Shule ya Msingi 
Ilungu  

8 Halmashauri ya 
Wilaya ya Iringa  

Shule ya Msingi  
Msuluti  26 

Halmashauri ya 
Wilaya ya 
Sumbawanga  

Shule ya Msingi 
Ilemba  

9 Halmashauri ya Mji 
wa Mafinga  

Shule ya Msingi  
Itimbo  27 Halmashauri ya 

Wilaya ya Mbinga  
Shule ya Msingi 
Kipapa  

10 Halmashauri ya 
Wilaya ya Mlele  

Shule ya Msingi  
Mgombe  28 

Halmashauri ya 
Wilaya ya 
Namtumbo  

Shule ya Msingi 
Sasawala  

11 Halmashauri ya 
Wilaya ya Hai  

Shule ya Msingi  
Kikavu chini  29 

Halmashauri ya 
Wilaya ya 
Tunduru  

Shule ya Msingi 
Nanjoka  

12 Halmashauri ya 
Wilaya ya Hanang’  

Shule ya Msingi 
Waranga  30 

Halmashauri ya 
Manispaa ya 
Kahama  

Shule ya Msingi 
Majengo  

13 Halmashauri ya 
Wilaya ya Kiteto  

 Shule ya Msingi 
Mbeli  31 Halmashauri ya 

Wilaya ya Kishapu  
Shule ya Msingi 
Idukilo  

14 Halmashauri ya 
Wilaya ya Mbulu  

Shule ya Msingi  
Ngwandakw   32 

Halmashauri ya 
Manispaa ya 
Shinyanga  

Shule ya Msingi 
Mwalugoye  

15 Halmashauri ya 
Wilaya ya Mbarali  

Shule ya Msingi  
Uswiswi  33 Halmashauri ya 

Wilaya ya Ushetu  
Shule ya Msingi 
Nyamilangono 

16 Halmashauri ya Jiji 
la Mbeya  

Shule ya Msingi 
Inyala  34 Halmashauri ya 

Wilaya ya Itilima 
Shule ya Msingi 
Senani   

17 Halmashauri ya 
Wilaya ya Mbeya  

Shule ya Msingi 
Swaya  35 Halmashauri ya 

Wilaya ya Ikungi 
Shule ya Msingi 
Matongo  

18 Halmashauri ya 
Wilaya ya Rungwe  Shule ya Msingi Ikuti  

   
Chanzo: Hati za malipo, Nyaraka za mradi na kutembelea miradi 

Kiambatisho III: Shule mpya za sekondari zilizojengwa bila hati miliki za 
ardhi 

Na
. 

Mkoa Wilaya/Halma Jina la shule  Fedha 
iliyopokelewa (Sh.)  

1 Dodoma Halmashauri ya Wilaya ya 
Mpwapwa 

Shule ya Sekondari 
Galigali  

             
470,000,000  

2 Dodoma Halmashauri ya Wilaya ya 
Mpwapwa 

Shule ya Sekondari 
Iwondo  

             
470,000,000  

3 Dodoma Halmashauri ya Wilaya ya 
Mpwapwa 

Shule ya Sekondari 
Nghambi  

             
470,000,000  

4 Dodoma Halmashauri ya Wilaya ya 
Kongwa  

Shule ya Sekondari 
Lenjulu  

             
470,000,000  

5 Dodoma Halmashauri ya Wilaya ya 
Chamwino 

 Shule ya Sekondari 
Nhinhi  

             
470,000,000  

6 Dodoma Halmashauri ya Wilaya ya 
Chamwino 

Shule ya Sekondari 
Zajilwa   

             
470,000,000  

7 Dodoma Halmashauri ya Wilaya ya Bahi  Shule ya Sekondari 
Mpinga  

             
470,000,000  

8 Dodoma Halmashauri ya Wilaya ya 
Chemba  

Shule ya Sekondari 
Churuku   

             
470,000,000  

9 Mtwara Halmashauri ya Wilaya ya 
Masasi 

Shule ya Sekondari 
Lipumburu  

             
470,000,000  

10 Mtwara Halmashauri ya Wilaya ya 
Mtwara Municipal 

Shule ya Sekondari Umoja               
470,000,000  

11 Mtwara Halmashauri ya Mji Nanyamba  Shule ya Sekondari 
Namtumbuka  

             
470,000,000  

12 Mtwara Halmashauri ya Wilaya ya 
Nanyumbu  

Shule ya Sekondari 
Nanyumbu  

             
470,000,000  

13 Mtwara Halmashauri ya Wilaya ya 
Newala 

Shule ya Sekondari 
Nakahako  

             
470,000,000  

14 Mwanza Halmashauri ya Wilaya ya 
Ilemela  

Shule ya Sekondari 
Buruguza  

             
470,000,000  

15 Mwanza Halmashauri ya Wilaya ya 
Nyamagana  

Shule ya Sekondari 
Kibanda  

             
470,000,000  

16 Mwanza Halmashauri ya Wilaya ya 
Buchosa  

Shule ya Sekondari Irenza               
470,000,000  

17 Mwanza Halmashauri ya Wilaya ya 
Sengerema 

Shule ya Sekondari Ibondo               
470,000,000  

18 Mwanza Halmashauri ya Wilaya ya Magu  Shule ya Sekondari 
Sukuma  

             
470,000,000  

19 Mwanza Halmashauri ya Wilaya ya 
Misungwi  

Shule ya Sekondari Misasi               
470,000,000  

20 Mwanza Halmashauri ya Wilaya ya 
Ukerewe  

Shule ya Sekondari Bwisya               
470,000,000  

21 Mwanza Halmashauri ya Wilaya ya 
Kwimba  

Shule ya Sekondari 
Kilyaboya  

             
470,000,000  

22 Mwanza Halmashauri ya Wilaya ya 
Kwimba  

Shule ya Sekondari 
Nkalalo   

             
470,000,000  

23 Mbeya Halmashauri ya Wilaya ya Kyela  Shule ya Sekondari 
Bondeni  

             
470,000,000  

24 Mbeya Halmashauri ya Wilaya ya 
Rungwe  

Shule ya Sekondari 
Msasani  

             
470,000,000  

25 Manyara Halmashauri ya Wilaya ya 
Babati  

Shule ya Sekondari 
Sarame   

             
470,000,000  

26 Manyara Halmashauri ya Wilaya ya 
Hanang  

Shule ya Sekondari Chief 
Sarja  

             
470,000,000  

27 Lindi Halmashauri ya Wilaya ya 
Mtama  

Shule ya Sekondari 
Chiponda  

             
470,000,000  

Hati 
ya 

Mali
po  

Tarehe ya 
kuwasilisha 

Mwisho wa 
Malipo  

Muda 
uliochel
eweshw
a (Siku) 

 Kiasi cha 
riba 
kilichodaiw
a katika 
Hati ya 
Malipo (Sh.)   

 Kiasi cha Hati 
ya Malipo bila 

Riba   

 Kiasi cha 
Riba 
Kilichodaiw
a (Sh.)  

Na.  (Sh.)  

  Jumla 
ndogo   1,612 

      
7,037,040,
222  

    
4,903,861,435  

    
3,012,196,
172  

Kiasi cha riba kinachodaiwa (A) 
         

654,759,85
5  

    

Jumla kuu (Jumla ndogo + A) 
      

7,691,800,
077  

    

 

Chanzo: Uchambuzi wa wakaguzi kuhusu kumbukumbu za malipo, 2023 

 
 
 

  


